Der Schabau vun der Tant

— (Das Kyodgen ”"Oba ga sake“*) —

Aus dem Japanischen ins Deutsche von Wilhelm Blassen (Koln)

Neffe:

Tant:

Neffe:

Tant:

Neffe:

Tant:

Neffe:

Tant:

Neffe:

Ubertragung ins Kolsche von Gérard Schmidt

Tach zosamme! Ich ben der Tinnes us em Vringsveedel. Ich
ben hiick ens ungerwags en et Vorjebirg. Do laav en ahl Tant
vun mir, die jedes Johr ene leckere Knolli Brindi mat un och
lecker dodran verdeent. Die Ahl es blo e befije kniestig. Bes
hiick hat se mir noch kein einzig Mol e Jlasje usjejovve, wann
ich se besohk han. Avver su kann dat jo nit wiggerjon! Deswije
han ich mir jetz virjenomme, de Tant ens janz tireck drop
anzospreche, ov se mir nit ens eine anlaje well.

Op no der Tant ...avver janz hoosch!

Tja, et jitt jo en janze Had kniestije Minsche op der Welt.
Avver ich jlauve, ming Tant es am schlemmste. Deswaje es se
wal janz ”up to date“ (usjesproche wie jeschrevve) — wie mer
hiick esu saht.

Su, do wore mer dann. Huhu, Tant Ziska, huhu, Tant, beste
nit do!

Wa es do?

Ich!

Wa es ich? (se kitt erus) Ach do bes et! Stiht mer dich och
noch ens? Worom histe dich dann su lang nit blecke loBe? Es
dir irgendjet passeet?

Ija, ich wade wal ming Jrund jehatt han. Avver wie ich sinn,
hat sich he nix verandert.

Na, na, he hat sich nix verandert.

Saht, hatt ehr dann dis Johr och widder ene leckere Knolli
Brandi jemaat?

Secher dat, wie immer. Un ha es dismol widder ens esu jot
jewoode, dat ich rrrundom zofridde sin kann.

Och, dat horen ich dvver jan. Uvverijens ben ich us enem
janz bestempte Jrund jekumme: Hat ehr jet dojaje, wann ich
versohke dat, tihre Schabau em Vringsveedel zo verkaufe? Do
wunnen doch vill mieh Luck wie he, un die han ehts jetz su
richtig anjefange, Schabau zo drinke. Un et sitht och nit esu
us, wie wann se die Jewennde flock widder dranjevve date.

* Ubersetzt nach: Sasano, Ken (Hrsg.): N6-Kybdgen, Iwanami Bunko, Tokyé 1933

Tinnes! Nix leever wie dat!

In Odenung. Dann well ich dat also ens dun. Avver zoehts moht
ich di Schabau jo ens probeere. Ich mufl doch wesse, wie jot
hi es. Sons kann ich uns Kunde doch nit richtig rode. Dorém:
Laht mer eine an!

Wat sin dat dann plotzlich for Wippcher? Dat es doch janit
niidig. Sag bloB, et wor ene jode Schabau, un dann lauf et
Jeschaff von selvs.

Jot un jot sind zwei Paar Schohn. Wann ich da nit selvs ens
probeet han, kann ich doch janit sage, wie jot ha es. Dovun
afjesinn: Da eine mag leever ene Koon, da andere ene Wachol-
der. Och ich mag speziell su ene Knolli Brandi eijentlich janit,
avver wann ich in verkaufe soll, muf} ich doch op der richtije
Jeschmack kumme.

Es doch janz einfach: Wann einer ene Knolli Brandi han well,
dann jev im doch ene Knolli Brandi. Dofor bruch mer doch nit
zo probeere. Uflerdem es hiick noch nix jelaufe. Deswaje es och
noch kein Flasch anjebroche, alsu kann ich dich janit probeere
loBe.

Na, wat sid ehr kniestig! Ehr sid esu kniestig, dat mer tich bal
ald naafl nenne mu8.

(avver ha jitt nit op)

Uvverlagt doch ens: Wann ehr Jetz en Flasch opmaht, for mich

probeere zo lofle, dann lauf et jeschaff doch Jewessermafle. O-
dder?

Na, wann et kei Jeld jitt, kann och kei Jeschaff laufe.

Jitt et dann sons kein Mijjelichkeit, dat ehr mir einen usjevt?
Na, dat jeiht nit!

Dann kummen ich mir langsam och e befje beklopp for. Ich
Jlauven, ich jon jetz besser.

Do jeihs ald widder — esu flock?

Et rick! — Atschuf}!

Atschufy!

(zo sich selvs) Dat han ich jot jemaat!!

Wat meint ehr? (bei sich odder en der Saal) Dat es dir jo en
blode Ziteazion. Su odder su es ming Tant e kniestig Minsch.
Esu kann ich mich doch nit behandele loBe! Odder? Avver wat

maachen ich jetz? Wat maachen ich jetz? Halt, mir kiitt en
Idee!

(ha rof)
Tant, saht, sid ehr noch do?

Beste noch nit fott?

Tja, ich wollt jo jrad jon, avver do feel mer noch jet janz
jet Wichtijes en, wat ich lich noch sage wollt. Ich han ev-
vens blo nit dran jedaach. Deswaje ben ich flock noch ens
zorockjekumme.

Wat histe mir dann noch sage welle?

Jet janz jet Schlemmes: Neulich es der Diivel bei mir am Huus
vorbeijekumme. Dat wor esu schlemm, dat mer om Medder-
naach et Schaaf for de Diir noh’m Hoffje jerotsch han. Un dann
hammer opjepa8, da ha nirjends erenkumme kunnt. Ich han
sage hiire, dat hi och he em Vérjebirg jesinn wooden es. Un wo
ehr he janz allein lavt, meinen ich, ehr moht noh Meddernaach
oppasse.

O jémmich! Dat es jo schrecklich! Do hat ehr jo raach ...wo
ich he su janz allein wunne. Na, secher! Ich dun hiick ovend et
janze Huus avschleefle un oppasse.

Tja, wie jesaht! Ich hatt et iich eijentlich tireck sage welle,
dvver dann hatt ich et verjesse. Deswaje ben ich extra noch
ens zorockjekumme. Su, jetz maachen ich avver, dat ich fott-
kumme!

Beste fott?
Atschif}!

AtschiiB! (zo sich selvs) Dat hat ha nu widder jot jemaat. Ha
es doch ene jode Kaal.

(zo sich selvs) Ha, wat han ich ene Spafi! Na, es dat schon.
Jetz han ich die Ahl ens esu richtig op_der Arm jenomme! Ehr
mut nihmlich wesse, die es zibbelich un jlauv an der Diivel.
Un deswaje dun ich mir jetz he dat Diivels-Baselimche an
un die Maske for et Jeseech, un dann dun ich se verschreck
maache. Ha, sollt ehr ens sinn, wie jan die mir noch ene Scha-
bau usschott!!

(Ha trick sich e Diivels-Baseliimche tivver un deit sich die
Maske for et Jeseech).

Om Joddes Welle! Om Joddes Welle! Dat es jo schreckelich!
Evvens hat der Tiinnes noch dovun verzallt, dat 6m Medder-
naach der Diivel 6mjeiht, un jetz kiitt ha ald. Jetz maachen
ich avver janz flock alle Diirre zo un passen op, dat ha nirjends
erenkiitt.

(kraach, knirsch — se mat de Diirre zo)
Frau Nohbersch! Frau Nohbersch! Bitte, maat mer de Diir op!

Ich han jrad der Vrengel op der Pooz. Wann ehr jet kaufe wellt,
dann kutt morje widder vorbel.

Ich ben der Nohber Knoll, Frau Heukeshoven. Ich han plotzlich
Bisohk krajen un bruche dringend e Flaschje Schabau. Och, dot

mir doch der Jefalle.

Wa wor dat? Ach so, ehr sid et, der Nohber Knoll!

Jo, jo!

Tja, wann dat esu es, dann maachen ich die Diur noch ens flock
op.

(kraach, knirsch — se mat de Dir widder op)

(flutsch als Diivel eren)

Ich fallen dich an, ich fressen dich! Jetz kiisste mir nit mieh us
de Fingere!

(kaum hat ha dat jesaht, wipp ha die Tant och ald dorch et
Jeschaff un kritt se an der Thek zo packe)

Oh, oh! Dun mir mix! Lo mich en Rauh’!

(dodriivver jeiht se stifte, bes se sich nit mieh anders zo helfe
weif} un sich nevven de Thek hutsch)

Hei! Hei! Bliev ston, do ald Klapperjeremschs!
Qoooooh! Alles, wat ehr wellt!

Do bes en schal Kiwitt! Un wann do keine ScheB has, he 6m
Meddernach allein zo blieve, dann beste sujar enen ahlen Dra-
che. Deswaje waden ich dich jetz met Huck un Hoore ver-
schlecke. Huaaahh!

Huhuhuhu! Ich ben keine Drache. Leeven Har Diivel, bitte, dot
mir nix, loot mich en Rauh’!

Wellste dann jet for ding Rettung dun?

JeweB! Ich well noch nit sterve. Ich ben doch noch zo jung.
Wannste noch jet levve wells, mofite dun, wat ich dir sage.
Ich dun alles, wat ehr wellt.

Do bes en naafie Tant!

Na, ich ben nit kniestig!

Liig nit! Ich weif§ et besser. Haste nit ene Neffe em Vringsvee-
del?

Ehr weBt avver jenau Bescheid!

Wann ha da wigge Wig vun der Aachterstrof bes hehin mat,

schoddste im noch nit ens ene Schabau en. Un dobei has do
suvill dovun.

Na, dat stemp nit. Jedesmol, wann hi kiitt, kritt ha singe
Schabau.

Dat weif8 ich besser! Wann ha dich en Zokunnef nu bisohke
kiitt, dann has do im ene Schabau zo Jevve! Haste verstande?!
Avver schon kdhl! Deiste dat, odder deiste dat nit?

Ha soll singe Schabau krijje!

Wannste dat nit deis, dann verschlecken ich dich met Huck un

Huhuhu, secher. Ich jevven im jo eine.
Sag dat noch ens! LieB do in drinke??
Secher dat! Secher!

Jo, dann dun ich dir nix. Avver och ich han jetz Amelung op
ene Schabau!

O jommisch, och dat noch!

Ich jon jetz en der Keller. Do darfs mir avver op keine Fall
nohlore. Haste mich verstande?!

Nie em Levve dat ich tich nohlore.

Wann do mir nohlors, dann beste dran — met Huck un Hoore,
108 et dir noch ens jesaht sin!

Nit for Kooche!
...nit lore!

Ich lore nit!

...nit ens spingkse!
Ich spingkse nie!

Jetz haste avver doch jeloot. Jetz beste dran. Janz!
Huaaaaaaaaaah!

N, ni, om alles op der Welt, Har Diivel, ich han tich nit an-
jeloot.

Ich sagen et dir noch ens: Halt ding Auge bei dir!
Ich lore bestemp nit!
Nit lore! Nit lore! (ha jeiht noh vorre an de Kellerdill)

He es der Keller. Jetz maachen ich die Dill op. Nit lore! Nit
lore!

(so kallt ha wigger, indem ha en da Keller erenjeiht)

Ja, na! Oh, dat darf jo nit wohr sin! Dat es jo wie em Schla-
raffialand. Do litt jo der janze Schabau nit blof en Flasche, na
en FaBler erom! .. .janz allein un es am friere. Jo, wat for enem
FaaB kann ich dann do am beste zoehts helfe? He, he es er eins,
do es der Deckel ald losjemaat. Dat nemmen ich! Zoehts ens
dran ruche!

(ha nimp der Deckel von dem FaaB un trick deef en)

Hm, hm, ni, wat es dat for ene himmlische D6ff! Dovun jeneh-
mije ich mir jetz e Tassje.

(ha jeiht noh’m Schaaf un holt sich en Schepp; dobei saht ha
widder un widder)

Nit lore! Wann do lors, fressen ich dich op! Huaaaaaaaaaaah!

(dobei mat ha se immer widder bang; die Tant hutsch derwiel
immer noch jajen der Thek)

Un jetz erwiesen ich mich dem Schabau jniadig und holle in us
singem kahle Faaf3.

(ha trick sich e Scheppche voll us em Faafl un schétt e Jlasche
voll; wie ha drinke well, stiirt in die Maske for em Jeseech)
Wat es dat dann? Ha, ha, jetz han ich janz verjesse, dat ich
noch die Diivels-Maske for der Muul han.

(ha trick sich dat Dingen erav, kipp dat Jliasche un daut dann
die Maske widder for et Jeseech)

Ha, zick hiick morje han ich an nix anderes mieh denke kiinne
wie an ene Schabau.

(ha nimp widder e Schliickelche; wann et Jlas leddig es, drink
ha us der Schepp wigger)

Hu, jetz han ich e beBje vill un e beBje fldck jedrunke. Do han
ich dat doch janit richtig schmecke kiinne. Ich mo noch ens
Janz hoosch drinke, domet ich och jet schmecke.

(ha drink wigger un mat dozwesche immer widder die Tant
bang)

Nit lore! Nit lore!

Ha, herrlich! Bei su enem Schabau hat die Ahl jot strunze. Jetz
Jenehmije ich mir noch eine.

Avver dat Baseliimche weed mir e befije spack. Wann et e befije
bequemer wor, dat et Suffe mir vill mieh plasir maache. Halt,
do kiitt mir en Idee. :

(ha daut die Maske op der Rogge, waggelt me’m Kopp, stamp
met de F668 op un mit su die Tant widder bang)

Nit lore! Wannste lors, fressen ich dich em Rippche!
Huaaaaaaaaaah!

Oh, wat es dat for ene herrliche Schabau! Na, dovun bruchen
ich noch eine. Es wie jeck! Ich meine, ich hadden noch nie su
ene jode Schabau jedrunke. Ich nemme noch eine.

Avverjetz krijjen ich ene schwere Kopp. Besser ich drinke noch
eine, dann krijjen ich widder e leich Koppche. Jo, jo, dat es et!
Dat es doch die Idee!

(ha drieht sich op sing linke Sick, trick et raachte Bein an, laht
die Maske op et Knee un siht dann widder for de Tant.)

Dun bloB nit lore, séns weiite Jo: huaaaaaaaah!
(ha trampelt widder un mat se verschreck)

Na, wat es dat he jemiitlich. Dodrop mo8 ich noch eine drinke.
- Ah! Herrlich! Tillekat! Je mieh ich drinke, 6msu mieh schmeck
mir da Schabau. Ich jénne mir noch ens eine.

Dat do mir das Lore blieve liefl!! Wann do lors, dann haste et
hinger dir.

Hmmm, es dat ene Truus. Dovun bruchen ich mieh. Houh, jetz
han ich avver dat Jefuhl, ich hadden ene kleine Mann em Uhr.
Ich jlauve, ich sollt besser e Rundche schlofe.

(ha stipp sich da Deckel vun dem FaaBl unger der Kopp wie e
Kesse, avver noch em Enschlofe droht ha da Tant)

Nit lore! Wannste lors, schlecken ich dich erav. Huaaaaaaaah!
Dat do mir blof nit lors!!

(bes dat ha schlof)

Wie furchbar, wie schlemm! Jenau, wie der Tinnes et verzallt
hat, su es et jekumme. Avver ich ben Jott-sei-Dank noch am
levve. Ha es janz rauhig jewoode. Ich weifl nit: Es ha noch do,
odder es ha ald widder fott. Ha es zwor widderlich, avver ich
mooch in mir trotzdem ens belore.

(sie schlich op Ziehe bes bei in un lort op eimol en die
Divelsmaske)

Och, leeven Har Duvel, bitte dot mir nix. lhr kinnt Schabau
han, suvill wie ehr wollt. Avver wann er et satt hat, dann joht
och widder.

He! He do! Worom saht ehr dann keine Ton? Wann ehr nit bal
jet saht, waden ich igelich. He! Hallo!

(sie hiff hodsch der Kopp, lort un erkennt op eimol der Tiinnes)

Na, dat darf doch nit wohr sin! Ich krijjen de Krampcher. Do
halden ich dat Bies for der Divel, un dobei es dat minge Neffe.
He do, wat soll ich jetz met dir maache? He, he, he, he!

(sie schoddelt in wie jeck, avver ha es arch schlofrig)
Ich fresse dich!
(ha schleit met singer Fof8 noh ihr)

Wat? Do benimmst dich immer noch wie en Kraat? Wat fallt
dir eijentlich en, met mir der Molli zo maache?

(sie nimp 1m die Maske fott; ha maht de Augen op, nimp der
Deckel vum Faa$ un halt in sich for et Jeseech)

Ich fresse dich!

Wat, do wells mich fresse? Do has mich lang jenog bedroge,
verdamp un zojenalt!

Aaach! Lof mich! Lo mich en Rauh!
(ha torkelt erus)

Su ene Filou! Holp! Packt en! Na, su leich lolen ich dich nit
dovun kumme. Dich nit Péoschje!!

(sie lauf im hingerherr)

